
QON KOMPONENTLARIDA BIOXIMIK KO‘RSATKICHLAR 

LABORATOR TASHXISI 

Saidov.A.B., Kurbonova Z.Ch., Sayfutdinova Z.A., Shomansurova G.E. 

Toshkent Tibbiyot Akademiyasi 

 

Qon tarkibiy qismlarini quyish ixtisoslashtirilgan va ko‘p tarmoqli 

shifoxonalarda qo‘llaniladigan yuqori texnologik tibbiy yordam xisoblanadi. SHu 

bilan birga, qon quyish terapiyasi uchun zamonaviy sifat va xavfsizlik talablariga 

javob beradigan qon tarkibiy qismlaridan foydalanish majburiy va shartdir. Oxirgi 

10 yillarda yangi tibbiy texnologiyalarning oshishi natijasida klinik 

transfuziologiya imkoniyatlari oshdi. 

Qon preparatlarining yaroqsizligini baholashda gemotransmissiv 

infektsiyalar, bioximik ko ‘rsatkichlar, xilyoz, gemoliz, fibrinoliz holatlari 

baholanadi.  

Tadqiqot maqsadi. 2019-yil mobaynida qon preparatlarida bioximik 

ko‘rsatkichlar retrospektiv tahlilini o‘tkazish.  

Materiallar va tadqiqot usullari. 2019-yilda Respublika miqyosida qon 

preparatlarini bioximik ko‘rsatkichlarga tekshirildi. Bioximik ko‘rsatkichlardan 

alaninaminotransferaza (ALT), AST, bilirubin bioximik usulda Mindray BA-88A 

bioximik analizatorida, Human (Germaniya) reagentlarini qo‘llagan holda 

tekshirildi. 

Tadqiqot natijalari. Tadqiqot davomida 7372 ta qon preparatlari 

tekshirildi. Olingan natijalar shuni ko‘rsatdiki, 912 (12,3%) ta preparatda 

alaninaminotransferaza miqdori baland, 198 (2,6%) ta qon preparatida umumiy 

bilirubin miqdori yuqori, xilyozga uchragan qon preperatlari esa 528 (7,1%) tani, 

gemoliz bo‘lgan qon preparatlari esa 25 (0,33%) tani, fibrinoliz bilan esa 7 (0,09%) 

ta aniqlangan, giperxolesterinemiya bilan 5 (0,06%) tani tashkil qilgan. Olingan 

natijalar shuni ko‘rsatadiki, 7372 ta qon preparatlardan 1675 tasida bioximik 

ko‘rsatkichlar sezilarli darajada o‘zgarganligi aniqlangan.  

Xulosa: Xulosa qilib aytganda, donorlarda qon preparatlari 

tayyorlanayotganda alaninaminotransferaza, umumiy bilirubin va 

giperxolesterinemiya bioximik ko‘rsatkichlarini tekshirish axamiyatga ega va 

tavsiya etiladi. Qon preparatlarini tayyorlashda xilyoz, gemoliz va fibrinoliz 

bo‘lmasligiga axamiyat berish maqsadga muvofiq. 

MIGREN VA ZO‘RIQISH BOSH OG‘RIG‘I BILAN 

TASHXISLANGAN BEMORLARDA DEPRESSIYA DARAJASINI 

ANIQLASH 

Saidvaliev F.S., Subxanova A.X. 

Toshkent tibbiyot akademiyasi 

 

Tekshiruv maqsadi: migren va zo‘riqish bosh og‘rig‘I bo‘lgan bemorlarda 

depressiya darajasini aniqlash.      

Tadqiqot usullari va materiallari. Nazoratimizda migren kasalligi bilan 25 

ta, zo‘riqish bosh og‘rig‘I bilan 25 ta bemor kuzatuvimizda bo‘ldi. Ularning yoshi 

20-55 yoshgacha (o‘rtacha 37,8± 9,9), migren bilan tashxislangan ayollar 18 ta  

(72%), erkaklar 7 ta (28%). Zo‘riqish bosh og‘rig‘I tashxisi bilan ayollar 14 ta 

(56%), erkaklar 11 ta (44%). Barcha 50 nafar bemorda quyidagi tekshiruvlar 

o‘tkazilindi: klinik nevrologik, MRT, EEG, depressiya va havotir darajasini 

baholash uchun PHQ-9 shkalasidan foydalanildi. 

Natija. Klinik-nevrologik tekshiruv dinamikada olib borildi. MRT- 

xulosasiga ko‘ra nazoratimizdagi barcha bemorlarning 64% da bosh miya qon 

tomirlar ensefalopatiyasi kuzatilindi, 36% da bosh miyaga aloqador patologik 

o‘zgarishlar aniqlanmadi. EEG tekshiruvida barcha bemorlarda bosh miyada 

umumiy o‘zgarishlar aniqlandi. PHQ-9 shkalasi bo‘yicha migren kasalligida 

depressiyaning yengil darajasi 9 balni, o‘rta og‘irlikda 13,8 ball, og‘ir darajasi 

bilan 20,2 ballni tashkil etdi. Zo‘riqish bosh og‘rig‘I bo‘lgan bemorlarda yengil 

darajadagi depressiya 5,3 ball, o‘rta og‘irlikdagi depressiya 10,8 ball,  og‘ir 

darajadagi depressiya 15,4 ballni tashkil etdi.  

Xulosa. Olingan natijalarga ko‘ra zo‘riqish bosh og‘rig‘I bilan kasallangan 

bemorlarga qaraganda migren kasalligida depressiyaning yengil, o‘rta og‘ir va 

